
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
डिtव्याखगनgन-कांवा । Sዩsዓ
করিয়াছেন । দেবগণের বিলাস-নিকেতন স্বৰ্গপুরী দৈত্যগণের অধিকৃত হইয়াছে। বায়ু, অগ্নি, যম প্ৰভৃতি দিকৃপালগণ, পলায়ন করিয়া, ব্ৰহ্মলোকে আশ্রয়গ্ৰহণ করিয়াছেন এবং দেবরাজ ইঙ্গ, এই বিপৎপাতে কিংকৰ্ত্তব্যবিমূঢ় হইয়া, হিমাচলের নিভৃত শৃঙ্গে অবস্থিতি করিতেছেন। সুরালোকের এই অবস্থার সঙ্গে তিলোত্তম-সম্ভব আরব্ধ হইয়াছে। গ্রন্থের প্রারম্ভেই ধবলাচলের গম্ভীর মূৰ্ত্তি পাঠকের দৃষ্টিপথে পতিত হয়। সে দৃশ্য অতি ভীষণ এবং অতি বিস্ময়কর। সেখানে বৃক্ষলতা নাই, পশুপক্ষী নাই, বনচর প্রাণী মাত্ৰ নাই ; কেবলই চির-ধবল তুষার-স্তুপ, তপোনিমগ্ন ব্যোমকেশের ন্যায়, নিশ্চলভাবে, দণ্ডায়মান রহিয়াছে । হিমাচলের চিরান্ধকারময় গহবর হইতে জলস্রোত, পাতালবাহিনী ভোগবতীর ন্যায়, মহা কোলাহলে নিসৃত হইতেছে । পৰ্ব্বতে খিত প্ৰচণ্ড বায়ু, রুদ্রের প্রলয়কালীন নিশ্বাসের ন্যায়, প্ৰবাহিত হইতেছে ; এবং ভূতনাথের অনুচর ভূতগণের ন্যায়, জলদজাল ধবল শৃঙ্গের চতুর্দিকে অবিরাম উডডীয়মান হইতেছে । দেবরাজ ইন্দ্ৰ একাকী এই নির্জন স্থানে উপবিষ্ট রহিয়াছেন। স্বৰ্গপুবীর বিলাস-সামগ্ৰী সমূহ, অন্সরাগণের নৃত্যগীত, এবং দিকপালগণের বাহুবল, সমস্তই, কোথায় অদৃশ্য হইয়া গিয়াছে। বাত্যাবলে সমুদ্রগর্ভ হইতে কুলে নিক্ষিপ্ত মৎস্যরাজ তিমির ন্যায় দেবরাজ এক্ষণে অসহায় ও আশ্ৰয়-শূন্য ; তাহার জ্যোতিৰ্ম্ময় অস্ত্ৰ বজ, ধনু এবং তুণ, তাহার সম্মুখে, লুষ্ঠিত হইতেছে । ত্ৰিদিবনাথ, অনাথের ন্যায়, আপনার অবস্থা চিন্তা করিতেছেন। তিলোত্তমার এই প্রারম্ভ অংশ গাম্ভীৰ্য্যে কীটস্ (Keats) थोऊ शक्षेिििद्भग्रंभ (Hyperion) as it দেখিতে দেখিতে দিবা অবসান হইয়া আসিল, এবং সন্ধ্যার প্রগাঢ় ছায়া হিমাচল শৃঙ্গে পতিত হইল । রজনীদেবী, চিরসহচরী নিদ্রাদেবীকে সঙ্গে লইয়া
দৈত্য-প্ৰপীড়িত দেবরাজের
হিমাচল-শৃঙ্গে অবস্থিতি।

		 এই পাতা শেষ সম্পাদিত হয়েছে ১৪:৪২টার সময়, ১২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

